
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ষোড়শ পরিচ্ছেদ
প্রমদাচরণ সেন । নীতি বিদ্যালয়। মুকুল। ইণ্ডিয়ান
মেসেঞ্জার। ব্রাহ্মমিশন প্রেস। বড়বেলুন গ্রামে প্রচার ।
যাত্রা । কেশবচন্দ্রের স্বৰ্গারোহণ। খাসিয়াঙ্গে নির্জন বাস । হিমাদ্রি কুসুম। আসামে প্রচার যাত্রা I কাশীতে পিতাঠাকুর মহাশয়ের গুরুতর পীড়া ।
দ্বিতীয়া কন্য। তরঙ্গিণীর বিবাহ ।
>brワー>->brbrbr
ইহার পরে পাঁচ ছয় বৎসরের মধ্যে যে যে বিশেষ কাজ হইয়াছিল, তাহার উল্লেখ করিতেছি।
প্রমদাচরণ সেন।—প্রথম, এই সময়ের মধ্যে বালকবালিকাদিগের জন্য দুইটি রবিবাসরীয় নীতি বিদ্যালয় স্থাপিত হয়। প্রথমটির প্রধান উদ্যোগকর্ত্ত ছিলেন, “সখা” সম্পাদক প্রমদাচরণ সেন। প্রমদা হেয়ার স্কুলে আমার নিকট পড়িত, এবং সে সময় আমি ছাত্রাদিগকে লইয়া যে সকল সভা সমিতি করিতাম তাহাতে উপস্থিত থাকিত। সেই সময় হইতে
সে আমাকে পিতার ন্যায়। ভালবাসিত এবং সর্ব বিষয়ে আমার অনুসরণ করিত। ধর্ম্মপুত্র কথাটি যদি কাহারও প্রতি খাটা উচিত হয়, তাহা হইলে বলা যায় যে প্রমদা আমার ধর্ম্মপুত্র ছিল। ইহার পরে সে ব্রাহ্মসমাজে প্রবিষ্ট হয় এবং আমার বাড়ীর ছেলের মত’ হয় । সিটি স্কুল স্থাপিত হইলে সে তাহার এক জন শিক্ষক হইয়াছিল। সে উদ্যোগী হইয়া অপর কয়েক জন যুবক বন্ধুকে লইয়া সিটি স্কুল ভবনে বালকদিগের জন্য একটি নীতি বিদ্যালয় স্থাপন করে। সাক্ষাৎ

		 এই পাতা শেষ সম্পাদিত হয়েছে ০৬:৫২টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

